
Réamhrá 
Leagtar amach sa Chreat Straitéiseach Náisiúnta um Threoir ar feadh an tSaoil (2024-2030) 

an fhís, na colúin, na cuspóirí agus na torthaí a bheidh i gceist le treoir ar feadh an tsaoil in 

Éirinn thar théarma ocht mbliana.  

Leagtar amach sa Phlean Gníomhaíochta Straitéiseach seo (2024-2030) na gníomhartha 

straitéiseacha a dhéanfar ar an leibhéal náisiúnta ar mhaithe leis na torthaí sainaitheanta a 

bhaint amach. Tugtar sa Phlean Gníomhaíochta Straitéiseach seo treochlár le haghaidh 

treoir ar feadh an tsaoil. Agus iad ag baint leas as cur chuige comhoibríoch an Ghrúpa 

Beartais Náisiúnta, stiúrfaidh ranna agus comhlachtaí ábhartha rialtais an obair ar na 

gníomhartha straitéiseacha atá leagtha amach thíos. 

Tá na gníomhartha straitéiseacha atá leagtha amach sa doiciméad seo curtha i láthair faoi 

gach ceann de na ceithre cholún lena dtacaítear leis an gcreat: 

1. Infheictheacht agus feasacht i leith seirbhísí treorach ar feadh an tsaoil agus soláthar 
faisnéise; 

2. Caighdeáin agus cáilíocht ar fud an chórais treorach ar feadh an tsaoil; 
3. Cuimsiú, rochtain agus dearadh uilíoch; agus 
4. Scileanna bainistíochta gairme agus soghluaisteacht gairme ar feadh an tsaoil. 

Ina theannta sin, tá gach gníomh straitéiseach nasctha le ceann amháin de na hocht 

gcuspóir shonracha atá liostaithe sa chreat:  
 

1. Comhar agus comhordú a fheabhsú idir iad sin atá freagrach as treoir ar feadh an 
tsaoil, agus deighilt shoiléir freagrachtaí agus comhordú láidir ann; 
Feasacht agus rochtain mhéadaithe a chinntiú ar threoir ar feadh an tsaoil chun gur 
féidir cinntí fiúntacha, feasacha agus comhfhiosacha a dhéanamh ar an oideachas 
agus ar ghairmeacha i ndomhan síorathraitheach; 
Treoir ar feadh an tsaoil a leabú isteach i saol na hoibre;  

2. Soiléire a mhéadú maidir le caighdeáin agus cáilíocht i dtreoir ar feadh an tsaoil;  
3. Tuilleadh forbartha a dhéanamh ar bheartais fhianaisebhunaithe lena gcabhrófar le 

feabhas a chur ar cháilíocht agus tionchar na treorach ar feadh an tsaoil; 
4. Cuimsiú agus cothromas rochtana a chur chun cinn trí threoir ar feadh an tsaoil a 

sholáthar ar bhealach atá bunaithe ar chur chuige um dhearadh uilíoch;  
5. Féachaint lena chinntiú go mbeidh soláthar treorach dírithe i gcónaí ar scileanna 

pleanála agus bainistíochta gairme; agus  
6. Tacú le soghluaisteacht gairme do dhaoine aonair trí threoir a sholáthar ar fud na 

tréimhse saoil. 

Tá spriocdhátaí leithdháilte ar gach gníomh. Beidh an Plean Gníomhaíochta Straitéiseach 

seo agus an creat um threoir ar feadh an tsaoil i bhfeidhm idir na blianta 2024 agus 2030. 

Laistigh den fhoilseachán seo: 

 tagraíonn an focal ‘gearrthéarma’ do thréimhse trí bliana; 
 tagraíonn an focal ‘meántéarma’ do thréimhse cúig bliana; agus  
 tugann an focal ‘fadtéarma’ creat ama seacht mbliana le fios. 

Déanfar athbhreithniú ar chur chun feidhme an chreata nuair a bheifear ag druidim le 

deireadh na hamlíne sin, mar atá tugtha faoi deara i ndáil le Colún 2 thíos. 

Colún 1: 

Infheictheacht agus feasacht i leith seirbhísí treorach ar 

feadh an tsaoil agus soláthar faisnéise, mar aon le 

comhordú láidir 

Cuspóir 1 

Comhar agus comhordú a fheabhsú idir iad sin atá freagrach as treoir ar feadh an 
tsaoil, agus deighilt shoiléir freagrachtaí agus comhordú láidir ann 

 

Uimhir 
ghnímh 

Gníomh straitéiseach 
Arna soláthar acu 

seo a leanas 
Amlíne 

1.1 

Sainaithint agus léarscáiliú a dhéanamh 
ar leanúntas na treorach ar feadh an 
tsaoil agus ar na hidirnaisc idir seirbhísí 
sa chóras reatha treorach ar feadh an 
tsaoil.  

Sainaithint a dhéanamh ar aon réimsí 
féideartha dúblála agus aon bhearnaí 
féideartha, más ann, i ndáil le forbairt 
agus feabhsú nuálach. 

 RO, le tacaíocht ó 
ranna eile an 

Ghrúpa Beartais 
Náisiúnta 

 

Gearrthéarma 

1.2 

Leanúint le cur chun feidhme a 
dhéanamh ar na moltaí atá sa Straitéis 
Scileanna d’Éirinn ó ECFE don bhliain 
2023, go háirithe a mhéid a bhaineann 
siad le gairmthreoir, le faisnéis gairme 
agus le hinrochtaineacht na faisnéise atá 
ar fáil ar an éiceachóras scileanna agus 
ar roghanna gairme.  

RBATNE, le 
tacaíocht ó RO 

agus ó 
ranna/comhlachtaí 

ábhartha eile 

Gearrthéarma 
agus 

fadtéarma 

1.3 
Feabhas a chur ar mhodhanna 
cumarsáide idir earnálacha agus 
seirbhísí. 

RO, le tacaíocht ó 
na ranna uile de 
chuid an Ghrúpa 

Beartais Náisiúnta 

Gearrthéarma 

1.4 

Raon feidhme cleachtais na gcleachtóirí 
agus róil agus freagrachtaí ar fud na 
ngnéithe uile de threoir ar feadh an tsaoil 
a dheimhniú chun feabhas a chur ar 
chomhar agus comhordú seirbhísí ar fud 
an tírdhreacha treorach ar feadh an 
tsaoil. 

RO, le tacaíocht ó 
RBATNE agus ó 

ranna/comhlachtaí 
ábhartha eile 

 

Gearrthéarma  

Cuspóir 2 

Feasacht agus rochtain mhéadaithe a chinntiú ar Threoir ar Feadh an tSaoil chun 
gur féidir cinntí fiúntacha, feasacha agus comhfhiosacha a dhéanamh ar an 

oideachas agus ar ghairmeacha i ndomhan síorathraitheach 

Uimhir 
ghnímh 

Gníomh straitéiseach 
Arna soláthar acu 

seo a leanas 
Amlíne 

2.1 

Sásraí a fhorbairt chun feasacht, 

infheictheacht agus soiléire a mhéadú i 

leith seirbhísí treorach ar feadh an tsaoil 

san oideachas treasach i measc an 

phobail agus i measc an fhórsa saothair i 

gcoitinne agus i leith bealaí rochtana 

agus tacaí, lena n-áirítear, nuair is 

indéanta agus nuair is cuí, rochtain 

mhéadaithe agus cuimsiú méadaithe a 

éascú agus cur chuige um dhearadh 

uilíoch a chur chun cinn. 

 RBATNE, le 

tacaíocht ó na 

ranna uile de chuid 

an Ghrúpa Beartais 

Náisiúnta 

 

 

Meántéarma 

2.2 

An obair atá ar siúl chun tairseach 

faisnéise gairmeacha a bhunú a chur ar 

aghaidh chun rochtain a thabhairt ar 

fhaisnéis gairmeacha agus chun formáid 

inrochtana a sholáthar go 

réamhghníomhach d’úsáideoirí. 

RBATNE Gearrthéarma 

2.3 

Iniúchadh a dhéanamh ar an 

acmhainneacht atá ann cur leis na 

samhlacha réigiúnacha Boird Oideachais 

agus Oiliúna atá ann cheana trí 

bhreithniú a dhéanamh ar dhearadh 

uilíoch breisithe a úsáid le haghaidh 

seirbhísí treorach, tacaí, fostóirí lárnacha 

agus deiseanna oideachais a rochtain. 

RO, le tacaíocht ó 

Bhoird Oideachais 

agus Oiliúna agus 

ó ETBI  

Meántéarma 

2.4 

Leanúint le seirbhís phearsantaithe 
tacaíochta fostaíochta a chur chun 
feidhme chun daoine aonair a nascadh le 
deiseanna fostaíochta inbhuanaithe trí 
scileanna agus inniúlachtaí a mheaitseáil 
le deiseanna fostaíochta sa mhargadh 
saothair nó trí scileanna agus 
inniúlachtaí a fhorbairt chun gur féidir na 
deiseanna sin a thapú. 

RCS Meántéarma 

2.5 

‘Cur Chuige Scoile Uile’ a thabhairt 

isteach i leith treorach ar leibhéal na 

bunscoile. 

RO Fadtéarma 

2.6 

A chinntiú gurb iad gairmithe atá oilte go 

cuí a sholáthraíonn tacaí treorach do 

dhaltaí i scoileanna speisialta.   

RO Gearrthéarma 

2.7 

Iniúchadh a dhéanamh ar bhearta atá 

ceaptha chun rannpháirtíocht eolach 

tuismitheoirí/caomhnóirí agus an 

mhórphobail a mhéadú chun tacú le 

daltaí agus cinntí oideachais agus 

gairme á ndéanamh acu. 

RO Gearrthéarma 

2.8 

Micreamhodúil idirbhliana a fhorbairt lena 

dtacaítear leis an teagasc agus leis an 

bhfoghlaim i réimsí amhail iniúchadh 

gairme agus taithí oibre.   

RO agus CNCM Gearrthéarma 

2.9 

Ábhar treorach tacaíochta a fhorbairt 

chun na nithe a foghlaimíodh ó chláir atá 

ann cheana i scoileanna speisialta agus i 

mbunscoileanna a leabú chun tacú le 

pleanáil aistrithe agus le haistrithe 

dearfacha chuig an mbreisoideachas, 

chuig an bhfostaíocht nó chuig seirbhísí 

lae do dhaoine faoi mhíchumas, de réir 

mar is cuí.  

 

RO, le tacaíocht ó 

RBATNE/RLCMLÓ 

Gearrthéarma 

Cuspóir 3 

Treoir ar feadh an tsaoil a leabú isteach i saol na hoibre 

Uimhir 
ghnímh 

Gníomh straitéiseach 
Arna soláthar acu 

seo a leanas 
Amlíne 

3.1 

An obair atá ar siúl chun plean 

gníomhaíochta um rannpháirtíocht 

fostóirí a fhorbairt a chur ar aghaidh i 

gcomhairle le hionadaithe d’fhostóirí ar 

mhaithe le seirbhísí treorach a fheabhsú 

agus a nascadh tuilleadh ar fud 

earnálacha fiontar, gnó, deonacha, etc., i 

réimsí amhail taithí oibre agus 

printíseachtaí d’fhonn buntacú le cur 

chuige comhroinnte i leith an clár oibre 

um fhorbairt fórsa saothair a chur ar 

aghaidh.  

 

RBATNE, le 

tacaíocht ó na 

ranna uile de chuid 

an Ghrúpa Beartais 

Náisiúnta agus ó 

IBEC 

 

 

Gearrthéarma 

3.2 

Naisc, comhoibriú agus comhroinnt 

sonraí a fheabhsú idir comhlachtaí 

taighde agus ranna maidir le hanailís ar 

an margadh saothair chun bonn eolais a 

chur faoi fhorbairt leanúnach an 

bheartais um threoir ar feadh an tsaoil. 

RBATNE, le 

tacaíocht ó na 

ranna uile de chuid 

an Ghrúpa Beartais 

Náisiúnta, ó 

Gearrthéarma 

SLMRU agus ó 

EGFSN 

3.3 

Leanúint lena chinntiú go bhfuil faisnéis 

atá inrochtana agus cothrom le dáta ar 

fáil ar Qualifax faoin soláthar clár 

oideachais atá ann cheana.  

 

QQI  

 

Gearrthéarma 

3.4 

Féachaint le tacaíocht a thabhairt do 

gach duine aonair, lena n-áirítear iad sin 

atá imeallaithe nó a bhfuil míchumas 

orthu, rochtain a fháil ar dheiseanna 

duineláraithe amhail 

scáthfhoghlaim/taithí oibre.   

RO agus RBATNE, 

le tacaíocht ó 

RLCMLÓ 

Gearrthéarma 

3.5 

Féinfhostaíocht/fiontraíocht a chur chun 

cinn mar ghairm, lena n-áirítear trí na 

tionscnaimh fiontraíochta de chuid Oifigí 

Fiontair Áitiúil agus Fhiontraíocht 

Éireann. 

RFTF Gearrthéarma 

Beidh sé mar aidhm leis na gníomhartha straitéiseacha a bhaineann le Colún 1 na 

torthaí seo a leanas a bhaint amach: 

 

 Beidh rochtain ag daoine aonair ar threoir chuí neamhchlaon ar fud a dtréimhse 
saoil; 

 Beidh daoine aonair eolach ar na seirbhísí treorach atá ar fáil agus beidh a fhios 
acu conas seirbhísí treorach a rochtain; 

 Beidh rochtain ag gach duine aonair ar thacaíocht atá cuimsitheach, ar 
ardchaighdeán, soláimhsithe, inrochtana agus cuí; agus 

 Beidh rochtain ag daoine aonair ar thuilleadh deiseanna a bhaineann leis an obair 
mar gheall ar naisc bhreisithe idir saol na hoibre agus seirbhísí treorach i ngach 
earnáil. 

Colún 2: 
Caighdeáin agus cáilíocht sa chóras treorach  

ar feadh an tsaoil 

Cuspóir 4 

Soiléire a mhéadú maidir le caighdeáin agus cáilíocht i dtreoir ar feadh an tsaoil  

Uimhir 
ghnímh 

Gníomh straitéiseach 
Arna soláthar acu 

seo a leanas 
Amlíne 

4.1 

Athbhreithniú a dhéanamh ar an gCreat 
atá ann cheana um Chláir a Aithint 
d’oiliúint tosaigh agus cáilíochtaí 
treoirchomhairleoirí chun aird a thabhairt 
ar an tírdhreach treorach a bhíonn ag 
athrú.  

Féachaint lena chinntiú go bhfuil an 
soláthar forbartha gairmiúla leanúnaí ar 
aon dul le riachtanais oiliúna i ndáil leis 
na gnéithe uile de threoir (an ghné 
phearsanta, shóisialta, oideachasúil agus 
gairme). 

RO, le tacaíocht ó 
RBATNE 

Meántéarma 

4.2 
Soiléiriú a dhéanamh ar na caighdeáin a 
bhaineann le róil agus freagrachtaí 
treorach ar leith ar fud na n-earnálacha. 

RO, le tacaíocht ó 
RBATNE/RLCMLÓ 

Gearrthéarma 

4.3 
Iniúchadh a dhéanamh ar shásraí le 
haghaidh an soláthar treoirchomhairleoirí 
a mhéadú trí chláir oiliúna a sholáthar 

RO Gearrthéarma 

4.4 

Iniúchadh a dhéanamh ar bhealaí inar 
féidir caighdeáin ardcháilíochta agus 
comhsheasmhacht a chinntiú chun 
soláthar treorach a neartú in iar-
bhunscoileanna 

RO Gearrthéarma 

Cuspóir 5 

Tuilleadh forbartha a dhéanamh ar bheartais fhianaisebhunaithe lena gcabhrófar le 
feabhas a chur ar cháilíocht agus tionchar na treorach ar feadh an tsaoil 

 

Uimhir 
ghnímh 

Gníomh 
Arna soláthar acu 

seo a leanas 
Amlíne 

5.1 

Leanúint le gabháil do thaighde ar gach 
leibhéal den chóras treorach ar feadh an 
tsaoil (an leibhéal áitiúil, réigiúnach, 
náisiúnta agus idirnáisiúnta) chun tacú le 
cur chuige fianaisebhunaithe i leith treoir 
ar feadh an tsaoil. 

RO agus RBATNE Fadtéarma 

5.2 Fóraim a sholáthar ag ar féidir deiseanna 
a chomhroinnt chun machnamh a 

RO agus 
comhlachtaí eile, 
de réir mar is cuí 

Gach bliain 

dhéanamh ar eolas agus foghlaim nua ar 
fud na ngnéithe uile de threoir ar feadh 
an tsaoil, lena n-áirítear forbairt 
ghairmiúil, agus chun an t-eolas agus an 
fhoghlaim sin a fhorbairt, a chur chun 
cinn agus a scaipeadh. 

5.3 

Athbhreithniú a dhéanamh ar thionchar 
an chreata straitéisigh náisiúnta um 
threoir ar feadh an tsaoil agus ar 
thionchar an phlean gníomhaíochta 
straitéisigh. 

Na ranna uile a 
ndéantar 

ionadaíocht dóibh 
Fadtéarma 

5.4 

Breithniú a dhéanamh ar a éifeachtaí atá 
an tsamhail um leithdháileadh treorach in 
iar-bhunscoileanna, d’fhonn cáilíocht na 
seirbhísí treoirchomhairleoireachta a 
neartú. 

RO Gearrthéarma 

 

Beidh sé mar aidhm leis na gníomhartha straitéiseacha a bhaineann le Colún 2 na 

torthaí seo a leanas a bhaint amach: 

 Beidh caighdeáin shoiléire thrédhearcacha um threoir le feiceáil ar fud gach 
leibhéil i ngach earnáil; 

 Cuirfear oiliúint ar gach duine a sholáthraíonn treoir ar feadh an tsaoil agus 
forbrófar a saineolas agus a ngairmiúlacht; agus 

 Déanfar cinntí fianaisebhunaithe agus glacfar cur chuige comhoibríoch i leith 
faisnéis thábhachtach a chomhroinnt ar fud an chórais agus idir earnálacha. 

Colún 3: rochtain, cuimsiú agus dearadh uilíoch 

Cuspóir 6 

Cuimsiú agus cothromas rochtana a chur chun cinn trí threoir ar feadh an tsaoil a 

sholáthar ar bhealach atá bunaithe ar chur chuige um dhearadh uilíoch 

Uimhir 
ghnímh 

Gníomh straitéiseach 
Arna soláthar acu 

seo a leanas 
Amlíne 

6.1 

Obair a chur ar aghaidh chun tacú leis an 

rochtain atá ag cohóirt éagsúla agus acu 

sin atá sa bhaol is mó míbhuntáiste a 

fhulaingt ar sheirbhísí treorach atá cuí, 

fiúntach agus duineláraithe. 

RO, le tacaíocht ó 

Bhoird Oideachais 

agus Oiliúna, ó 

ETBI agus ó 

Institiúidí 

Ardoideachais  

Fadtéarma 

6.2 

An glacadh le conairí éagsúla i dtreo an 

oideachais, na hoiliúna agus shaol na 

hoibre a chur chun cinn. 

Na ranna uile de 

chuid an Ghrúpa 

Beartais Náisiúnta 

Meántéarma 

6.3 Leanúint lena chinntiú go ndéantar 

faisnéis faoi chonairí i dtreo an 

RBATNE, le 

tacaíocht ó na 
Meántéarma 

oideachais agus laistigh de agus i dtreo 

shaol na hoibre a sholáthar ar bhealach 

neamhchlaon trí raon formáidí 

inrochtana, ar aon dul le cur chuige um 

dhearadh uilíoch. 

ranna eile de chuid 

an Ghrúpa 

Beartais Náisiúnta, 

de réir mar is cuí 

6.4 

Iniúchadh a dhéanamh ar an 

acmhainneacht atá ann Aitheantas 

Réamhfhoghlama a aithint go foirmiúil 

mar chuid de cháilíochtaí/oiliúint 

treoirchomhairleoireachta. 

RBATNE  

agus Institiúidí 

Ardoideachais 

Gearrthéarma 

6.5 

Leanúint lena chinntiú go 

gcomhtháthaítear inrochtaineacht, 

cuimsiú agus dearadh uilíoch isteach i 

ngach beartas ábhartha a thagann faoi 

théarmaí an chreata straitéisigh um 

threoir ar feadh an tsaoil. 

RO, RBATNE, 

Boird Oideachais 

agus Oiliúna, 

ETBI, Institiúidí 

Ardoideachais 

agus RCS, le 

tacaíocht ón 

Údarás Náisiúnta 

Míchumais  

Ar siúl 

6.6 

Acmhainní a fhorbairt, a chruthú agus a 

chomhroinnt chun cleachtas treorach a 

fheabhsú in iar-bhunscoileanna  

RO, le tacaíocht 

ón bhFoireann 

Treorach in Oide  

Ar siúl  

Beidh sé mar aidhm leis na gníomhartha straitéiseacha a bhaineann le Colún 3 na 

torthaí seo a leanas a bhaint amach: 

 Beidh rochtain ag gach duine aonair ar thacaíocht atá cuimsitheach, ar 
ardchaighdeán, soláimhsithe, inrochtana agus cuí; 

 Beidh rochtain ag gach duine aonair ar sheirbhísí treorach ar feadh an tsaoil atá 
cuimsitheach, iomlánaíoch, neamhchlaon agus ar ardchaighdeán; 

 Beidh rochtain ag grúpaí faoi mhíbhuntáiste, go háirithe iad sin atá sainaitheanta 
sa Straitéis um Litearthacht d’Aosaigh don Saol, ar sheirbhísí treorach ar feadh an 
tsaoil atá cuimsitheach, iomlánaíoch, neamhchlaon agus ar ardchaighdeán; agus 

 Beidh dearadh uilíoch ar sholáthar treorach. 

Colún 4: 

Scileanna bainistíochta gairme agus soghluaisteacht 
gairme ar feadh an tsaoil 

Cuspóir 7 

Féachaint lena chinntiú go mbeidh soláthar treorach dírithe i gcónaí ar scileanna 
pleanála agus bainistíochta gairme 

Uimhir 
ghnímh 

Gníomh straitéiseach 
Arna 

soláthar acu 
seo a leanas 

Amlíne 

7.1 

Bearta a dhéanamh chun tacú le forbairt 

scileanna pleanála agus bainistíochta gairme 

a chomhtháthú isteach sa teagasc treorach ar 

leibhéal na hiar-bhunscoile agus leis an bhfáil 

ar mhodúil/cláir ábhartha ar leibhéal an 

bhreisoideachais agus na hoiliúna agus ar 

leibhéal an ardoideachais agus ar fud na 

tréimhse saoil, mar atá leagtha amach ag an 

tionscadal um Thras-Scileanna. 

RO, RBATNE, 

Boird 

Oideachais 

agus Oiliúna, 

ETBI agus 

Institiúidí 

Ardoideachais 

Fadtéarma 

7.2 

Tacú leis an obair atá ar siúl chun na 

scileanna pleanála agus bainistíochta gairme 

atá ag foghlaimeoirí a chur ar aghaidh ar fud 

na tréimhse saoil trí chaighdeáin oiriúnacha 

dámhachtana a fhorbairt. 

Boird 

Oideachais 

agus Oiliúna, 

ETBI, QQI 

Fadtéarma 

Cuspóir 8 

Tacú le soghluaisteacht gairme do dhaoine aonair trí threoir a sholáthar ar fud na 
tréimhse saoil 

8.1 

Féachaint le feabhas a chur ar an rochtain ar 

threoir ag príomhchéimeanna ionas go 

mbeidh duine aonair in ann uasoiliúint agus 

athoiliúint, rud a éascóidh soghluaisteacht 

gairme an fhórsa saothair. 

Na ranna uile 
a ndéantar 
ionadaíocht 

dóibh 

Fadtéarma 

Beidh sé mar aidhm leis na gníomhartha straitéiseacha a bhaineann le Colún 4 na 

torthaí seo a leanas a bhaint amach: 

 Beidh gach duine aonair in ann tacaíocht dhuineláraithe a rochtain i ndáil leis na 
nithe seo a leanas: 

 Scileanna bainistíochta gairme a fhorbairt 

 Uasoiliúint 

 Athoiliúint 

 Soghluaisteacht 

 Féinfhostaíocht agus saol na hoibre 

 An margadh saothair 

Giorrúcháin 

RO – An Roinn Oideachais 

RFTF – An Roinn Fiontar, Trádála agus Fostaíochta 

RBATNE – An Roinn Breisoideachais agus Ardoideachais, Taighde, Nuálaíochta agus 

Eolaíochta  

RCS – An Roinn Coimirce Sóisialaí 

ETB – Boird Oideachais agus Oiliúna 

ETBI – Boird Oideachais agus Oiliúna Éireann  

HEI – Institiúid Ardoideachais  

IBEC – Cónaidhm Ghnólachtaí agus Fhostóirí na hÉireann 

ECFE – An Eagraíocht um Chomhar agus Fhorbairt Eacnamaíochta 

SLMRU – An tAonad Taighde Scileanna agus Margadh Saothair  

EGFSN – An Sainghrúpa ar Riachtanais Scileanna sa Todhchaí 

QQI – Dearbhú Cáilíochta agus Cáilíochtaí Éireann 

 

 


